
DAVLAT SЕKTORIDA 
BUXGALTЕRIYA HISOBINING 

XALQARO STANDARTLARIGA 
MUVOFIQ 

DAROMADLAR HISOBINI 
TASHKIL ETISH

Meliboyev Akmal G‘aybullayevich
O‘zbekiston Respublikasi Bank moliya

akademiyasi magistri

Annotatsiya: Mazkur maqolada davlat sektorida xalqaro standartlar talablari va tavsiyalari asosida daromadlar hisobini 
samarali tashkil etish masalalari o‘rganilgan. Bundan tashqari, davlat sektorida moliyaviy hisobotning xalqaro standartlari 
asosida moliyaviy hisobotlarni tuzish, raqamlarni shakllantirish orqali davlat sektori moliyasida ochiqlik va shaffoflikni 
ta’minlashga, davlat resurslaridan foydalanish samaradoriligini oshirishga xizmat qilishi o‘rganilgan.

Kalit so‘zlar: budjet ijrosi, rejali iqtisodiyot, moliyaviy hisobotning xalqaro standartlari, hisob obyekti, moliyaviy hisobot.
Abstract: This article examines the issues of effective organization of income accounting in the public sector based on 
the requirements and recommendations of international standards. In addition, it has been studied that the preparation of 
financial reports based on the international standards of financial reporting in the public sector, through the formation of 
numbers, serves to ensure openness and transparency in the finances of the public sector, and to increase the efficiency 
of the use of public resources.

Key words: budget implementation, planned economy, international standards of financial reporting, account object, 
financial reporting.
Аннотация: В данной статье рассматриваются вопросы эффективной организации учета доходов в государственном 
секторе на основе требований и рекомендаций международных стандартов. Кроме того, изучено, что подготовка 
финансовой отчетности на основе международных стандартов финансовой отчетности в государственном секторе 
посредством формирования цифр служит обеспечению открытости и прозрачности финансов государственного 
сектора, а также повышению эффективность использования государственных ресурсов. 

Ключевые слова: исполнение бюджета, плановая экономика, международные стандарты финансовой отчетности, 
объект учета, финансовая отчетность.

K I R I S H
Hozirgi vaqtda mamlakatimiz budjet va soliq siyosatida olib borilayotgan islohotlar sharoitida budjet tash-

kilotlarini budjetdan moliyalashtirishni qisqartirish uchun olib borilayotgan tadbirlar, budjet tashkilotlarining bud-
jetdan tashqari jamg‘armalari ahamiyatining yuqori ekanligini ko‘rsatib bormoqda. Bu borada qabul qilinayotgan 
me’yoriy-huquqiy asoslar olib borilayotgan ishlar buning yaqqol dalili hisoblanadi. 

O‘zbekiston Respublikasi Prezidenti Sh.Mirziyoyevning 2019-yilda mamlakatimizni rivojlantirishning eng 
muhim ustuvor vazifalariga bag‘ishlangan Oliy Majlisga qilgan Murojaatnomasida "Budjet mablag‘laridan sama-
rali foydalanish tizimini yanada takomillashtirish zarurligi, budjet hisobidan mablag‘ ajratiladigan har qanday 
dastur yoki loyihaning sifat va miqdor ko‘rsatkichlaridan iborat natijaga yo‘naltirilgan indikatorlari bo‘lishi ke rak-
ligi ta’kidlab o‘tildi. Ma’lumki, soliq stavkalari pasaytirilishi yoki ayrim soliqlar bekor qilinishi bilan budjetga tusha-
digan mablag‘ albatta kamayadi. Buni samarali soliq ma’muriyatchiligi orqali bartaraf etish va budjet barqaror-
ligini ta’minlash mumkin. Aynan shunga erishish birinchi galdagi vazifamiz", deya ta’kidlagan edi. 

Budjet ijrosi jarayonida Davlat budjeti mablag‘lari va budjet tashkilotlarining budjetdan tashqari mablag‘lari 
shakllanishi hamda sarflanishini uzluksiz hisobga olish, ularni hujjatlashtirish va axborotlarni tizimli shakllanti-
rish uchun budjet tashkilotlarida buxgalteriya hisobi tizimi tashkil etilgan.

Umuman budjet tashkilotlarida moliyaviy hisobotning xalqaro standartlarning talablari asosida takomillash-
tirish masalalari bo‘yicha respublikamiz iqtisodchi olimlaridan A.K.Ibragimov, B.B.Sugirbayev, M.Ostanaqulov, 
S.U.Mehmonov, A. Ostanaqulov, K.Sh. Ibragimov kabilar ilmiy tadqiqot olib borishgan. 

Budjet tashkilotlarida moliyaviy hisobotning xalqaro standartlarning talablari asosida takomillashtirish mas-
alalari bo‘yicha budjet hisobining standartlari tasdiqlangan bo‘lib, unda budjet tashkilotlarini buxgalteriya hiso-
bini tashkil etishning nazariy va amaliy masalalari keltirilgan. M.Ostanaqulov tadqiqotlarida budjet tashkilot larida 
buxgalteriya hisobini tashkil qilish masalari tadqiq qilingan. Iqtisodchi olim S.U.Mehmonovning ilmiy tadqiqot-
larida budjet tashkilotlarida buxgalteriya hisobi metodologiyasini takomillashtirish masalalari o‘rganilgan. 
Yuqoridagi ilmiy tadqiqot ishlarida, shuningdek, O‘zbekiston Respublikasining Budjet kodeksi, O‘zbekiston 
Respublikasining “Buxgalteriya hisobi to‘g‘risida”gi Qonuniga hamda budjet hisobining standartlarida budjet 
tashkilotlarida buxgalteriya hisobini yuritish, budjet hisobini davlat sektorida moliyaviy hisobotlarning xalqaro 
standartlari bilan muvofiqlashtirish masalalari yoritilgan.

T A D Q I Q O T  M E T O D O L O G I YA S I
Maqolada ilmiy mushohada, analiz va sintez usullaridan samarali foydalanilgan. Shuningdek, budjet tash-

kilotlarining moliyaviy hisobotning xalqaro standartlariga o‘tishda va uni amaliyotga tatbiq etish jarayonidagi 
iqtisodchi olimlar va soxa mutaxassislarining ilmiy-nazariy qarashlari ilmiy abstraksiyalash metodi yordamida 
o‘rganildi va tahlil qilindi. 

Budjet tashkilotlarining moliyaviy hisobotning xalqaro standartlari asosida takomillashtirishning ahami-
yati va uning mamlakat uchun zaruriyati, budjet tashkilotlarining barqaror faoliyat yuritishi uchun zarur bo‘lgan 
budjet hisobining standartlaridan foydalanilgan.

T A H L I L  V A  N A T I J A L A R
Aholi farovonligini ta’minlash va mamlakatning iqtisodiy taraqqiyotida nafaqat xususiy sektor, balki davlat 

sektori ham katta ahamiyatga ega hisoblanadi. Davlat sektori davlatning jamiyat oldidagi muhim ijtimoiy tus-
dagi vazifalarini bajarish va xizmatlar ko‘rsatish, iqtisodiyotni tartibga solish va rag‘batlantirish, aholi bandligini 
ta’minlash kabi qator notijorat faoliyatlarni amalga oshiradi.

Davlat sektori davlatning zamonaviy iqtisodiy tizimining bir qismi bo‘lib, u erda bozor va davlat ijtimoiy 
ahamiyatga ega muammolarni hal qilish uchun doimiy ravishda o‘zaro ta’sir qiladi. Ushbu sektor subyektlari 
jamiyat tomonidan o‘z ixtiyorida bo‘lgan resurslardan foydalanishning to‘g‘riligi, samaradorligi va samarador-
ligini aks ettiruvchi ma’lumotlarga muhtoj. Ushbu ma’lumotni olish tadbirkorlik faoliyatining moliyaviy natijalarini 
tavsiflovchi ko‘rsatkichlar ‒ daromadlar va xarajatlar asosida moliyaviy hisobotlarni tuzish orqali mumkin.

Xalqaro Buxgalterlar Federatsiyasi tuzilmasidagi Xalqaro moliyaviy hisobot standartlari bo‘yicha kengash 
tomonidan ishlab chiqilgan davlat sektori moliyaviy hisobotning xalqaro standartlari (Davlat sektorida MHXS 
– IPSAS ‒ International Public Sector Accounting Standards) budjet hisobi va budjet hisobotlarini tayyorlash, 
ularni foydalanuvchilarga taqdim etish masalalarini tartibga soladi. Davlat sektorida MHXSni (IPSAS) joriy 
etish va ular asosida davlat sektori uchun standartlarni ishlab chiqish ‒ davlat sektori institutlari faoliyatining 
ochiqligini va oshkoraligini oshirish, ularning faoliyatini transformatsiya qilishning asosiy shartlaridan biridir.

Moliyaviy hisobotlar xalqaro standartlarining qo‘llashda davlat sektori tushunchasining qamrovini aniqlash 
muhim sanalib, aynan qaysi tashkilot yoki korxonalarning faoliyatini mazkur standart asosida yoritib borishni 
belgilash lozim. Amaliyotda davlat organlari, davlat korxonasi, davlat muassasasi kabi tushunchalar o‘zaro 
ma’nodosh sifatida qo‘llanadi. Ammo yuridik jihatdan ularning farqini aniq belgilanishi, keyinchalik moliyaviy 
jarayonlarga va huquqiy oqibatlarga ta’sir qiladi. Davlat unitar korxonalari, davlat muassasalarining faoliyat 
ko‘lamini va huquqiy reglamentlarini belgilab olish nisbatan osonroq bo‘lgani holda, davlat korxonasi tushun-
chasi turli mamlakatlar qonunchiligida turlicha talqin qilinadi va ular davlat sektori ichiga kiradimi yoki yo‘qmi 
degan masala ko‘pchilik holatlarda markaziy o‘ringa chiqadi.

“O‘tish iqtisodiyoti mamlakatlari” deya ataladigan sobiq sotsialistik mamlakatlari o‘zlarining davlat mulkiga 
asoslangan rejali iqtisodiyotini bozor tamoyillari bo‘yicha faoliyat ko‘rsatadigan iqtisodiyotga o‘zgartirish yo‘lida 
davlat korxonalarining moliyaviy faoliyati samaradorligi bilan bog‘liq masalalar to‘plamiga juda ko‘plab maro-
taba duch kelishadi.

“Davlat ishtirokidagi korxona” tushunchasi xorijiy adabiyotlarda uchramaydi. Ushbu termin milliy qonun-
chiligimizga xos bo‘lib, “davlat korxonasi” tushunchasiga nisbatan kengroq kamrovga ega.

Xalqaro tashkilotlar, chet el mamlakatlari tomonidan “davlat korxonasi” tushunchasining mazmunini yori-
tishda Butunjahon savdo tashkiloti (BST) tomonidan davlat savdo korxonasiga berilgan ta’rifga murojaat qilinadi 
va fikrimizcha, uni “umum e’tirof etilgan ta’rif” sifatida ko‘rish mumkin. Unga ko‘ra, davlat savdo korxonasi sifa-
tida:

• to‘g‘ridan to‘g‘ri yoki bilvosita korxonaning ustav kapitalida 50 foiz yoki undan ortiq ulushga davlat 
egalik qilsa;

• hukumat idoralarida to‘g‘ridan to‘g‘ri yoki bilvosita korxona direktorlar kengashi yoki shunga teng-
lashtirilgan boshqaruv organi a’zolarining yarmidan ortig‘ini tayinlash vakolati mavjud bo‘lsa;

• hukumat korxona faoliyati ustidan nazoratni amalga oshirsa yoki unda nazoratni amalga oshirish 
imkoniyati bo‘lsa;

• davlat tomonidan korxona muayyan monopol huquqlar va ekslyuziv vakolatlar berilgan bo‘lsa;
• korxonaga soliqlar bo‘yicha va boshqa turli imtiyozlar berilgan bo‘lsa hamda buning natijasida korxona 

bozordagi savdo hajmiga va uning yo‘nalishlariga ta’sir o‘tkazish imkoniyatiga ega bo‘lgan toifadagi korxonalar 
kiritiladi.1

Ko‘rinib turibdiki, BST metodologiyasi bo‘yicha davlat korxonasi sifatida toifalanadigan korxonalarning 
ko‘lami keng. Lekin har bir davlatning qonunchiligi bilan davlat korxonasining ta’rifi, belgilari va huquqiy maqomi 
alohida o‘rnatiladi.

O‘zbekistonda davlat korxonalari aksiyadorlik jamiyatlari, mas’uliyati cheklangan jamiyat, shirkat va/yoki 
boshqa tashkiliy huquqiy shakllarda faoliyat olib borishi mumkin. Jumladan, O‘zbekistonda davlat ishtirokidagi 
korxonalarning (2100 ta) katta ulushi (51%) mas’uliyati cheklangan jamiyat shaklida (1071ta) tashkil etilgan va 
faoliyat olib boradi2.

1-rasm. Davlat ishtirokidagi korxonalar tashkiliy-huquqiy shakli bo‘yicha taqsimoti3

Bundan tashqari, O‘zbekistonda davlat mulkiga asoslangan va turli (davlat) xizmatlarini ko‘rsatuvchi  
(28 342ta) muassasa faoliyat ko‘rsatmoqda . Muassasalar “davlat korxonasi”dan farqli ravishda O‘zbekiston 
Respublikasi Fuqarolik kodeksining 76-moddasiga ko‘ra, boshqaruv, ijtimoiy-madaniy vazifalarni yoki tijo-
ratchilikdan iborat bo‘lmagan boshqa vazifalarni amalga oshirish uchun mulkdor tomonidan tashkil etilgan va 
to‘la yoki qisman moliyaviy ta’minlab turiladigan tashkilot hisoblanadi.

Muassasa o‘z majburiyatlari bo‘yicha ixtiyoridagi pul mablag‘lari bilan javob beradi. Bu mablag‘lar yetarli 
bo‘lmasa, tegishli mol-mulkning egasi uning majburiyatlari yuzasidan subsidiyalar bilan qo‘llab-quvvatlaydi.

Давлат корхонаси ва муассасалар ўзларига бириктириб қўйилган мол- mulkka nisbatan qonunda bel-
gilab qo‘yilgan doirada, o‘z faoliyatining maqsadlariga, mulkdorning topshiriqlariga hamda mol-mulkning vazi-
fasiga muvofiq holda egalik qiladi, undan foydalanadi va uni tasarruf etish huquqlarini amalga oshiradi.

Davlat korxonasi o‘ziga biriktirib qo‘yilgan mol-mulkni uning mulkdorining roziligi bilangina boshqa shaxsga 
berishga yoki uni boshqacha usulda tasarruf etishga haqli.

Muassasa o‘ziga biriktirib qo‘yilgan mol-mulkni va smeta bo‘yicha unga ajratilgan mablag‘larga sotib 
olingan mol-mulkni boshqa shaxsga berishga yoki o‘zgacha usul bilan tasarruf etishga haqli emas.

Korxona qiymatini baholashda baholanayotgan mulkka bo‘lgan huquqlarning turi va tavsifi inobatga olinishi 
sababli, yuqorida ko‘rsatilgan korxonalarning huquqiy shakli baholash jarayonida alohida o‘rganiladi.

Budjet ijrosi jarayonida aktivlar va majburiyatlarning, shuningdek mazkur aktivlar va majburiyatlarni o‘zgar-
tiruvchi muomalalarning holati to‘g‘risidagi axborotni to‘plash, ro‘yxatdan o‘tkazish va umumlashtirishning tar-

1 Бутунжаҳон савдо ташкилоти, https://www.wto.org/english/tratop_e/statra_e/statra_info_e.htm
2 Таъкидлаш жоизки, давлат иштирокидаги корхоналар сони мунтазам ўзгариб боради ва ушбу маълумот 2022 йил 1 июн 

ҳолатига олинган.
3 www.davaktiv.uz Давлат активларини бошқариш агентлиги маълумотлари асосида, 2022 йил 1 июн ҳолатига.

davlat ulushi bo‘lgan 
mas'uliyati cheklangan 
jamiyatlar

O‘zbekistonda davlat ishtirokidagi korxonalar soni 
(01.06.2022y)

Stibga solingan tizimi bo‘lgan budjet hisobini yuritishga qo‘yilgan yagona talabni budjet hisobi standartlari belgi-

laydi. 
Jumladan, budjet tashkilotlarida hisob siyosatini shakllantirishga qo‘yiladigan talablar, hisob obyekt-

lari (asosiy vositalar, zahiralar va boshqalar)ni tan olish me’zonlari, baholash tartibi, hisobotlarda aks ettirish 
me’yorlarini belgilab beradi. Budjet hisobi standartlarining bo‘limlari quyidagilardan iborat: 
• Hisob obyekti ‒ hisob obyektini aniqlash, umumiy tushunchalar; 
• Hisob obyektini tan olish ‒ hisob obyektini hisobot elementlariga o‘tkazish tartiblari; 
• Hisob obyektini baholash ‒ hisob obyektini baholash usullarini qo‘llash bo‘yicha tavsiyalar hamda talablar; 
• Moliyaviy hisobotda aks ettirish ‒ hisob obyekti haqida axborotlarni moliyaviy hisobotda ochib berish va aks 

ettirish tartibi. 
Budjet hisobi va hisoboti tizimini tartibga soluvchi davlat organi ‒ O‘zbekiston Respublikasi Moliya vazirligi 

hisoblanadi va budjet hisobi standartlarini tasdiqlaydi.
Xalqaro miqyosda bunday hisobotlarni tayyorlash va foydalanuvchilarga taqdim etish Davlat sektori bux-

galteriya hisobining xalqaro standartlari kengashi (sobiq ‒ Xalqaro buxgalterlar Federatsiyasining Davlat sek-
tori qo‘mitasi) tomonidan chiqarilgan Davlat sektori buxgalteriya hisobi xalqaro standartlarida (IPSAS) ko‘rib 
chiqiladi. IPSAS maqsadlari uchun davlat sektori milliy va mintaqaviy hukumatlarni (ya’ni, shtat, viloyat, hududiy 
hukumatlar), shuningdek, mahalliy hukumatlar (munitsipalitetlar) va ularning institutlarini (ya’ni, agentliklar, ken-
gashlar, komissiyalar va tashkilotlar) o‘z ichiga oladi. Davlat sektoriga xususiy notijorat tashkilotlar va muassa-
salar kirmaydi. 

X U L O S A  V A  T A K L I F L A R
Mamlakat iqtisodiyotining rivojlanishi va aholi farovonligini ta’minlashda nafaqat, xususiy sektor, balki, 

davlat sektori ham muhim ahamiyatga ega hisoblanadi. Davlat sektori davlatning jamiyat oldidagi vazifalarini 
bajarish va xizmatlar ko‘rsatish, iqtisodiyotni rag‘batlantirish, tartibga solish va nazorat qilish, aholi bandligini 
ta’minlash kabi qator notijorat faoliyatlarni amalga oshiradi. Davlat sektorida MHXS maqsadlari uchun davlat 
sektori deganda milliy va mintaqaviy hukumatlar, shuningdek, mahalliy hokimiyatlarni va ularning tashkilotlari 
tushuniladi. 

Xulosa qilib aytganda, mamlakatimizda xalqaro standartlar asosida budjet hisobini isloh etishning maqsadi: 
1. birinchidan, hisob yuritishning uslubiy jihatlarini xalqaro amaliyotda umumqabul qilingan me’yorlarga 

moslashish asosida mamlakat reytingini yanada oshirish; 
2. ikkinchidan, davlat moliyasini boshqarishda hisobotlarning axborot qamrovi va shaffofligini oshirish; 
3. uchinchidan, moliyaviy va statistik hisobotlarning integratsiyalashuvini ta’minlash; 
4. to‘rtinchidan, xalqaro munosabatlarning globallashuvi sharoitida chet el investitsiyalari hamda donorlik 

mablag‘lari hajmini ko‘paytirishdan iborat.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

